
URDHËR 
Nr. 26, datë 7.3.2017 

 

PËR MIRATIMIN E FORMATEVE 
STANDARD PËR DOKUMENTIMIN E 

VEPRIMTARISË SË INSPEKTIMIT PËR 
INSPEKTORATET VENDORE NË 

REPUBLIKËN E SHQIPËRISË 
 

Në zbatim të nenit 16, pika 2, germa “c”, nenit 
28, pika 4 dhe neni 45, pika 3, të ligjit nr. 10 433, 
datë 16.6.2011, “Për inspektimin në Republikën e 
Shqipërisë”, si dhe nenit 64, germa “a”, të ligjit nr. 
139/2015, “Për vetëqeverisjen vendore”, 

 

URDHËROJ: 
 

1. Miratimin e formateve standarde për 
dokumentimin e veprimtarisë së inspektimit për 
inspektoratet vendore në Republikën e Shqipërisë 
sipas formateve të aneksit I, që i bashkëlidhet këtij 
urdhri dhe është pjesë përbërëse e tij. 

2. Formatet standarde për dokumentimin e 
veprimtarisë së inspektimit janë të detyrueshme për 
t’u zbatuar nga inspektoratet vendore gjatë 
ushtrimit të veprimtarisë së tyre të inspektimit. 

3. Inspektoratet vendore, në përputhje me 
veçoritë dhe kërkesat e legjislacionit të tyre specifik, 
të përshtatin formatet e tyre të dokumentimit të 
veprimtarisë së inspektimit, sipas fushave të 
inspektimit që mbulojnë, si dhe përmbajtjen e 
hollësishme të autorizimit për çdo funksion 
inspektimi në juridiksionin e tyre. 

4. Pjesë e dokumenteve të inspektimit të jenë 
edhe listëverifikimet, të cilat hartohen nën 
përgjegjësinë e inspektorateve vendore, sipas 
specifikave të tyre, sipas formatit të aneksin II, që i 
bashkëlidhet këtij urdhri dhe është pjesë përbërëse 
e tij. 

5. Ngarkohen Inspektorati Qendror dhe 
bashkitë për zbatimin e këtij urdhri. 

6. Ky urdhër dërgohet për botim në Fletoren 
Zyrtare, publikohet në faqen zyrtare të Inspekto-
ratit Qendror www.inspektoratiqendror.gov.al, si 
dhe iu njoftohet inspektorateve vendore. 

Ky urdhër hyn në fuqi pas botimit në Fletoren 
Zyrtare. 

 

INSPEKTOR I PËRGJITHSHËM 
Shkëlqim Hajdari 

